
1. ՀՀ ֆինանսների նախարարություն
	15 մարտի 2024թ.

	
	N 01/34-3/5202-2024

	
	

	Վերոհիշյալի կապակցությամբ առաջարկում ենք Նախագծում նախատեսել դրույթներ՝ նոր մոդելով ֆինանսավորման գումարի հաշվարկման համար սեփական եկամուտներում նվիրատվությունից ստացված եկամուտները չներառելու, թերակատարումների և գերակատարումների դեպքում գումարի հաշվարկման վերաբերյալ, ինչպես նաև հստակեցնել, թե փաստացի սեփական եկամուտների հաշվարկման համար ո՞ր ժամանակահատվածն է հիմք ընդունվելու:
	Ընդունվել է մասնակի: Կատարվել են համապատասխան խմբագրումներ։ 

	    Թատերահամերգային կազմակերպություններին հատկացվող գումարը, ըստ էության, ներառում է կազմակերպությունների բոլոր ծախսերը,  սկզբունքորեն դեմ չլինելով նշված դրույթը հանելուն, այնուամենայնիվ պարզ չէ վերջինիս նպատակը:
	Ընդունվել է ի գիտություն: 

	Առաջարկում ենք Ծրագրում վերը նշված երկու թատրոնների ներառմանն անդրադառնալ 2025թ. բյուջետային գործընթացի շրջանակներում, միաժամանակ, Նախագծով հստակ սահմանել, ըստ կազմակերպությունների, նոր մոդելի ներդրման ժամանակացույցը:  
	Ընդունվել է մասնակի: Երկու թատրոնները ներառվել են 2025թ. բյուջետային գործընթացում: Նախագծի փոփոխության արդյունքում ֆինանսավորման նոր մոդելի ներդրման ժամանակացույցի առկայությունը նպատակահարմար չէ:

	
2. ՀՀ Արդարադատության նախարարություն
	13 մայիսի 2024թ.
/27.0.01/18349-2024

	ՀՀ պետական բյուջեի տրամադրվող գումարի չափը հաշվարկվում է կազմակերպության նախորդ տարվա ֆինանսատնտեսական գործունեության արդյունքում հաշվեգրված սեփական եկամուտների կրկնապատիկի չափով։
Մինչդեռ, երկրորդ նախադասության համաձայն՝ ՀՀ պետական բյուջեի նախագծով նախատեսվող գումարի չափը հաշվարկվում է թատերահամերգային կազմակերպության կողմից ներկայացված կանխատեսումների հիման վրա:
Այսինքն, Հավելվածի նույն դրույթում առկա են հակասական կարգավորումներ ՀՀ պետական բյուջեի տրամադրվող գումարի չափը հաշվարկման վերաբերյալ, ինչը հստակեցման կարիք ունի: 
Այս առումով անհրաժեշտ է նկատի ունենալ «Նորմատիվ իրավական ակտերի մասին» օրենքի 13-րդ հոդվածի 8-րդ մասի կարգավորումը, որի համաձայն՝ նորմատիվ իրավական ակտերում բացառվում են իրավական նորմերի անհիմն կրկնությունները և ներքին հակասությունները: 
	Ընդունվել է: Համապատասխան խմբագրումները կատարվել են։ 

	8-րդ կետում «վերջինիս» բառն անհրաժեշտ է փոխարինել «կազմակերպության» բառով:
	Ընդունվել է: Խմբագրումը կատարված է։

	9-րդ կետում «վերիջինիս» բառը փոխարինել «վերջինիս» բառով
	Ընդունվել է: Խմբագրումը կատարված է։

	Գործող Հավելվածի 11-րդ կետով հստակ սահմանված է Ֆինանսավորման փորձնական մոդելի ներդրման ենթակա թատերահամերգային կազմակերպությունների ցանկը և մոդելի ներդրման ժամանակացույցը: Սակայն Հավելվածի       11-րդ կետի նոր խմբագրությամբ Ֆինանսավորման փորձնական մոդելի ներդրման որևէ ժամանակացույց նախատեսված չէ: Մինչդեռ, Նախագծի հիմնավորման 3-րդ կետի համաձայն՝ «առաջարկվում է (…) 2024 թվականից ֆինանսավորման նոր մոդելը կիրառել նաև «Երևանի կամերային թատրոն» և «Գ. Սունդուկյանի անվան ազգային ակադեմիական թատրոն» ՊՈԱԿ-ներում։ Միաժամանակ առաջարկվում է փոփոխել թատերահամերգային կազմակերպությունների ֆինանսավորման ժամանակացույցը, չնախանշելով կազմակերպությունների անվանումները և մոդելը վերջնականապես ներդնել 2027 թվականին:»: 

	Ընդունվել է մասնակի: 


	
3. ՀՀ ֆինանսների նախարարություն
	20 մայիսի 2024թ.
01/34-3/9503-2024

	Նախագծի 8-րդ կետով առաջարկվում է ֆինանսավորման փորձնական մոդելի շրջանակներում յուրաքանչյուր տարի ՀՀ պետական բյուջեի 1168 Արվեստների ծրագրով թատերահամերգային կազմակերպությանը առանց մրցույթի տրամադրվող գումարի չափը հաշվարկել վերջինիս նախորդ տարվա կանխատեսվող սեփական եկամուտների կրկնապատիկի չափով, ընդ որում, թատերահամերգային կազմակերպության կողմից նախորդ տարվա ֆինանսատնտեսական գործունեության արդյունքների ամփոփումից հետո, անհրաժեշտության դեպքում, ՀՀ պետական բյուջեում կատարել վերաբաշխումներ (Ծրագրի համաձայն՝ թատերահամերգային կազմակերպություններին տրամադրվող գումարի չափը հաշվարկվում է ծրագրավորվող տարվա ընթացքում կանխատեսվող սեփական եկամուտների կրկնապատիկի չափով)։
Նշված առաջարկությանը դեմ ենք: Ակնհայտ է, որ առաջարկվող փոփոխությունը հանգեցնելու է բյուջետային տարվա ընթացքում ծախսերի անկանխատեսելի վերաբաշխումների, ինչը խնդրահարույց է բյուջետային ծախսերի կանխատեսելիության առումով և հավելյալ ֆիսկալ ռիսկերի աղբյուր է:

	Չի ընդունվել: Այս ձևաչափով կազմակերպությունների խրախուսման մեխանիզմը կդառնան ոչ ամբողջական և վերջիններս շահագրգիռ չեն լինի լրացուցիչ սեփական միջոցներ գոյացնելու հարցում։

	Նախագծի 8-րդ կետի վերաբերյալ մեր դիտարկումը, առաջարկում ենք Ծրագրում պահպանել թերակատարումների վերաբերյալ դրույթը:  
	Չի ընդունվել: Թերակատարման վերաբերյալ դրույթի անհրաժեշտությունը բացակայում է, քանի որ 8-րդ կետում նշվում է, որ կազմակերպությունը ֆինանսավորվում է այն գումարի կրկնակիի չափով որքան, որ ինքը նախորդ տարվա ընթացքում աշխատել է։

	Ծրագրի ներդրման ժամանակացույց չսահմանելը խնդրահարույց է Ծրագրի իրականացման արդյունավետության տեսանկյունից, քանզի այդ պարագայում պարզ չէ՝ արդյոք բոլոր թատերահամերգային կազմակերպությունները պետք է ընդգրկվեն Ծրագրի շրջանակներում և, եթե ոչ, ապա ինչպիսին է լինելու չընդգրկված կազմակերպությունների ֆինանսավորման մեխանիզմը:
	Չի ընդունվել: Ֆինանսավորման նոր մոդելի ներդրման Ժամանակացույցի փոխարեն առաջարկվում են ֆինանսավորման նոր մոդելի սկզբունքներ:

	4. Վարչապետի աշխատակազմի  ծրագրերի փորձաքննության վարչության դիտարկումները
	Ստացվել է էլեկտրոնային փոստով, 04.06.2024

	Առաջարկում ենք նոր խմբագրությամբ շարադրվող 9-րդ կետի 1-ին ենթակետում լրացուցիչ հստակեցնել «սեփական եկամուտներ» և «ձեռնարկատիրական գործունեության արդյունքում ձևավորված գումարներ» հասկացությունները՝ տարընթերցումներից և մեկնաբանություններից խուսափելու նպատակով.
	Ընդունվել է: Խմբագրումը կատարված է։

	Լրացուցիչ հիմնավորել որոշմամբ հաստատված ծրագրի 11-րդ կետով նախատեսված ժամանակացույցով սահմանված միջոցառումների չկատարելը և ժամանակացույցի հանելը ծրագրից:
	Ընդունվել է: Խմբագրումը կատարված է։



